
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

চিত্ত-মুকুর।
১৩১




৮





চিনিব না কেন—হায়! কিন্তু কেন আর

শৈশবের সেই চিত্র নয়নে আমার!

ওযে সেই সরোবর

সেই তরু মনোহর,

সেই তীর—সে সোপান, বাল্য-ক্রীড়া স্থল,

চির পরিচিত মম ওই সে হিল্লোল।





৯





ওই মোরা দুই জনে, হায় রে সে দিন!

এখনো তেমতি নব—হয়নি প্রবীন,

বাল্য আনন্দেতে হেঁসে,

হিল্লোলে চলেছি ভেসে,

ওই সেই শিশু আমি, শিশু-বিনোদিনী,

শৈশব-হৃদয়ে মম প্রফুল্ল নলিনী।





১০





কোথায় সে দিন আজ! কোথায় দুজন

কোথা শৈশবের সেই প্রিয় আকিঞ্চন।

কালের ভীষণ স্রোতে

দুই জনে দুই পথে

বৃন্ত-চ্যুত এখনো সে ক্ষত বক্ষঃস্থল।

ডুবিয়া বিস্মৃতি-জলে হয়নি শীতল।

